
El articulo que presentamos es un material didactico especialmente disefia-

Resumen

El articulo que presentamos es un material didactico especialmente disefia-
do para las materias de literatura gallega para alumnado de fuera de Galicia. El
objetivo del mismo es presentar la figura del poeta Lois Pereiro homenajeado
en el 2011 a través del «Dia das Letras Galegasy.

Abstract

The present article is a didactic material designed especially for the topics
of Galician literature for students outside Galicia. Its aim is to present the poet
Lois Pereiro whom 2011°s edition of «Dia das Letras Galegas» (The Day of
Galician Literature) payed tribute to.

INTRODUCION

«Un punk calado, irénico e amable, un dandi esguio». Estas son as pala-
bras coas que Manuel Pereiro, seu irman, o define. Imonos mergullar na vida
¢ obra dun poeta afastado dos canons clasicos de referencia, unha figura da
contracultura e da modernidade, Lois Pereiro.

Este poeta vai vivir os grandes cambios cara 4 modernidade que o mun-
do cofieceu na segunda metade do século XX. A sua vida dilatase entre as
décadas dos 60, 70, 80 e morre en 1994, o que o faré testemuna da chegada
da tecnoloxia. Esa tecnoloxia que colocaba un home na liia e un televisor en
cada casa desde onde velo, a mesma que achegaba o cinema a cada cidade,
ou a que lle amosaba as innovacions musicais neses trebellos chamados
cassettes. Porén, teria que presenciar os derradeiros movementos da guerra
fria, as primeiras consecuencias do armamento nuclear no desastre de Cher-
nobil, que levaria ao colapso da URSS e 4 caida do muro de Berlin. Do outro
lado do Atlantico os levantamentos militares que daban paso a ditaduras,
como a chilena, ou o armamento de grupos indixenistas, como os mexica-
nos. En Oriente comezaban as loitas descolonizadoras, como a afga que
loitaba pola caida do control soviético. Mentres aqui en Espafia vivia os
derradeiros anos do réxime franquista e os primeiros pasos de transicion
politica cara & democracia. Unha democracia que botaba a andar entre os
ultimos asasinatos (os avogados laboralistas de Atocha) e as consecuencias
dunha crise economica mundial. Un estancamento da actividade produtiva,
unha subida da inflacién dun 20% e un desmantelamento da pequena indus-
trializacion, que fora acometida nomeadamente no sistema ferroviario, e
aqui en Galicia en Monforte de Lemos, onde Lois se converteu en testemufia
de excepcion. Mais voltemos ao comezo.

1. A VIDA DO AUTOR

Lois Pereiro nace en Monforte en 1958, fillo de Inés Pereiro Ponton,
mestra, ¢ de Manuel Sanchez Vila, un licenciado en Dereito que rexentaba
unha cristalaria no baixo da casa onde vivian na ria Ourense. Lois era o
segundo de tres irmans. O primeiro Xosé Manuel do que o separaban 17
meses, serd o seu compaiieiro inseparable tanto no eido vital coma no cultu-
ral, a pequena Inés nace en 1965. A sua familia vifia de instalarse en Mon-
forte vidos da comarca do Incio, coa que seguian a manter unha moi estreita
relacion.

Desde sempre os cativos teran un contacto continuo coa lectura, de ne-
nos como premio tras as visitas ao médico abordaban a libraria Souto onde
foron cofiecendo as primeiras novelas de Xulio Verne, Emilio Salgari e os
comics de Hergé. Tamén en Monforte tifian tempo para se perderen na libra-
ria Mapa onde stia nai lles tifia aberta unha conta. Vai ser nesta tltima onde
Lois pegue o salto da lectura infantil e xuvenil cara textos para adultos, asi
de forma prematura deixara de lado os «Tintins» para mergullarse na poesia
de Valéry e nas novelas de Maiakovski, Pound e Kafka.

Aos 17 anos quen fora un neno mais ben timido e calado era un rapaz que

recitaba os simbolistas en francés nas discotecas compartia a Velvet, Bowie ou
. . 1
Kimg Crimson.

Dos Escolapios de Monforte marcha a Madrid, onde comeza os estudos
de Socioloxia, mais co gallo dos dias de loito pola morte de Franco volve a
Monforte, onde comeza a traballar co seu pai na cristalaria.

Queria empregarse nas plataformas petroliferas do Mar do Norte ou ser
camioneiro internacional e percorrer toda Europa sen parar, detectando as fron-
teiras soamente polo idioma que se escoitaba na radio (MARTINEZ 2011:46).

Moitos viron neste regreso a imposibilidade de vivir afastado de Piedade
Cabo, quen sera non so a sua inseparable compaifieira senén tamén a sta
«siamesay.

Todo lo que alguna vez fue nuestro no puede existir mas que en nuestra
sangre que sigue su camino guiada por la venas de cada uno entremezcladas
solo en el cerebro. No somos siameses, pero tu tienes mi alma y yo la tuya, sin
que sepamos nosotros como y cuando. (PEREIRO 2010:15).

Xunto a ela cofiece a Baudelaire, Rimbaud, Chekhov ou Raymond Car-
ver e comezan unha andaina vital na que a literatura € o centro de todo. Mais
non so a literatura convencional, tamén a literatura que se agocha nos textos
das cancions de David Bowie, The Velvet, Lou Red, Patti Smith, etc. E sobre
todo a literatura do cinema, ao comezo achegarase ao cinema a través das
revistas especializadas das que era subscritor, xa que pola época non tifia
acceso a proxeccion das grandes obras. Despois a través das interminables
horas de cineforum en Madrid.

A segunda vez que marcha a Madrid faino con Piedade e esta vez matri-
culase na Escola Oficial de Idiomas de Madrid para estudar inglés, francés e

' SANCHEZ PEREIRO, X.M. Biografia Lois Pereiro. Real Academia Galega. 05-06-2010:
http:/ www.realacademiagalega.org/figuras-homenaxeadas/

aleman. Por estas datas xa escribira bastantes textos e agora embarcase nunha
empresa editorial moi peculiar xunto a seu irman Xosé Manuel, a Manuel
Rivas e Anton Patifio. Fundan a Loia, revista practicamente artesanal que da
a luz catro numeros e na que Lois da a cofiecer os seus primeiros versos.

A literatura que admiraba levouno a querer cofiecer os espazos onde
viviran os seus autores de cabeceira, comezou visitando os paises celtas na
busca das pegadas de Jim Morrisson, Dylan Thomas, Yeats, Joyce... seguiu
a volta de Amsterdam na Bretafia francesa buscando os camifios que o leva-
ban a atoparse con Flaubert e co seu admirado Xulio Verme. Mais as viaxes
e todo o seu mundo parou no ano 1981, data na que se ve afectado polo en-
velenamento polo aceite colza que se comercializou na época de maneira
ilegal e que levou 4 hospitalizacion dunhas 60.000 persoas e a un milleiro de
persoas 4 morte. Lois foi o mais afectado do seu piso de Madrid e tras unha
primeira rehabilitacion na capital decide volver a Monforte. A enfermidade
¢ a sua evidente drogo-dependencia deixarianlle unhas secuelas fisicas que
o transformarian na figura mirrada que amosaria ata o final da sua vida.
Piedade fala da adiccion do poeta 4 heroina como resultado do momento e
da cultura que lles tocou vivir «toda a culpa foi de Lou Reed e do seu «Per-
fect Day»».

A stia evolucion posterior [ao envelenamento polo aceite da colza], a adic-
cion 4 heroina, foi a l6xica. Tratabase dunha decision intelectual para unha
persoa que mamara de Rimbaud ¢ de Baudelaire, que fabulaba con suicidarse
no rio Ouse como Virginia Woolf ou acabar nun psiquiatrico como Holderlin e
como Pound. Nunca houbo a menor delincuencia (Lopro 2011: 73)

Tras a stia recuperacion trasladase a cidade herculina onde vivira con seu
irmén. Aqui comeza de novo a stia andaina literaria recibindo o seu unico
premio de poesia por «Atrocity Exhibition» outorgado pola Asociacion
Cultural O Facho. Nesta cidade atoparase de novo con Manuel Rivas no
colectivo poético De amor ¢ Desamor onde vai participar en recitais poéticos
e nas antoloxias publicadas polo grupo, a primeira en 1984 ¢ a segunda no
seguinte ano. Ademais de Manuel Rivas comparte recitais con Pilar Pallarés,
Lino Braxe, Miguel Anxo Mato-Fondo, Miguel Anxo Fernan-Vello, Xavier
Seoane entre outros membros do colectivo.

Nesta época da sua vida sobrevive grazas a dobraxe e as colaboracions
coa Radio Television de Galicia como tradutor dalgunhas series e peliculas
(Kung-Fu, e O espantallo e a sefiora King). Ademais vai participar en pro-
gramas de debate e proxectar nesta mesma cadea o guidon de Qué ¢ Galicia?
Tamén aparecerd ante as caAmaras na curtametraxe Valle de Lagrimas, dirixi-
do por Jorge Demetrio Rodriguez.

Seguiran a aparecer textos seus na revista La Naval, proxecto fundado
polo seu irman. Vai ser esta unha época de eclosion social galega que nos
deixa pegadas en multitude de accions culturais que se emprenderan nas
cidades galegas. Estas actividades, que se vian guiadas por unha sorte de
contaxio do movemento madrilefio da Movida, defendia un atlantismo defi-
nidor do ser galego e diferenciador do caracter mediterraneo. De feito esta
foi unha das claves que guiou o encontro na Universidade Menéndez Pelayo
de Santander, Galicia: chove sobre mollado, ao que chegaron abandeirados
pola nova proposta de himno «Galicia gran carallo de sal».

Vai ser tamén nesta mesma época cando siga a colaborar noutros
proxectos editoriais, como é o caso da revista fundada por Manolo Rivas
Luzes de Galiza. Revista de Liberdades, Critica e Cultura. Un dos seus in-
cansables defensores e difusores dentro e fora da cultura galega. Imos atopar
nesta época tamén outra colaboracion moi especial, a que levaba a cabo co
grupo musical Radio Océano liderado polo seu irman e cos que compartiu
letras como a do seu «Narcisismo.

O seu primeiro libro individual non verd a luz ata 1992, Poemas
1981/1991 en Edicions Positivas. Nesta década seguen as viaxes por Europa
en compana dos amigos e da familia e sempre buscando as pegadas dos seus
escritores, como o venerado na infancia Hergé, creador de Tintin.

En 1994 a enfermidade volvelle dar unha labazada, pero esta vez para
sempre, diagnosticanlle a SIDA. A partir deste momento e ata 1996 cando
morre, vai tentar deixar escrito todo o que quere sacar fora antes de sta de-
rradeira viaxe ao Artico.

En 1995 sae publicado o seu segundo poemario Poesia ultima de amor
e enfermidade 1992/1995. Tal e como el admite nunha entrevista despois da
confirmacion da sua enfermidade, sente unha necesidade extrema de pechar
os seus escritos, de deixar constancia de todo o que bule no seu interior. A
vida vifia de ofrecerlle unha segunda oportunidade e non a ia desbotar.

Non sei por que, pero cando me din conta de que seguia vivo, sentin a ne-
cesidade de ser outro personaxe, souben que se queria seguir vivindo, teria que
, . . 2
ser outro. Teria que escribir ou reescribir o que antes calara’.

O 31 de xaneiro de 1996 no Café Moka da Corufia ofrece o seu ultimo
recital onde presenta o seu derradeiro libro acompafiado de cancions e no
que quere deixar constancia da motivacion da escrita de cada un dos poe-
mas elixidos, falalle a un ptblico ateigado de familiares e amigos. Fala da

® Parte transcrita da grabacién do derradeiro recital no café Moka da Corufia en 1996.

sua vida, do amor, da dor, da enfermidade ¢ da morte. Morte que xa ve
achegarse de forma inminente e contalles os plans que ten para a sua derra-
deira festa:

Contoulles que tifia un xardin no Incio, de onde procedian os seus antepa-
sados, e un sitio no cemiterio «cunha boa vista». Que aquel seria o seu Artico
cando chegase o momento. «Xa tefio escollido o lugar » dixolles. «A min as
cinsas non me van, nin a calor, non hai morte mais terrible que o incendio.
Gustariame, si, seguir na terra dalgiin xeito». E leulles o seu epitafio:

«Cuspideme enriba cando pasedes

diante do lugar onde repouse

enviandome unha humida mensaxe

de vida e de furia necesaria». (MARTINEZ 2011:83)

E foi o dia 24 de maio de 1996, casualmente o dia que se resolvia o xui-
zo polo envelenamento do aceite da colza, cando morre na cidade da Corufia
s6 uns meses despois do recital no Moka. Chegou a sta viaxe ao Artico.

De ahora en adelante no parara/viajara dia y noche sin cesar. Hasta que lle-
gue a un sitio que solo él conoce./un lugar del Artico, frio y gélido/ donde piensa:
esto sera lo bastante lejos. Este es el sitio. Y se tumba porque esta cansado» (R.
Carver) eso haré, pero atin no es el momento. 28-3-95 (PEREIRO 2010: 26).

2. A OBRA NON POETICA

Deixando de lado unha avultada némina de artigos e recensions nas re-
vistas do momento, sobre todo en Luzes de Galiza e La Naval, Lois Pereiro
apenas deixou catro pezas en prosa, unha novela inacabada, un ensaio poli-
tico social, un guion para television e unha sorte de diario poético.

Naufragos do paradiso, novela da que deixou escritos oito capitulos e
que foi publicada postumamente no numero de homenaxe da revista Luzes
de Galiza. Tratase dunha novela onde os personaxes aparecen nun contexto
esvaecido e recordan o mundo persoal do autor. De feito poderiamos chegar
a considerar a novela como biografica e premonitoria onde a comunicacién
humana entra a debate dende un punto de vista simbolista. Na opinion de seu
irmén, incluso poderiamos considerar a novela coma un texto pechado e non
como unha novela inacabada:

Naufragos do paraiso ¢ unha long short story que quizais se poida conside-
rar inacabada (como toda a sua obra, en certo sentido), pero non incompleta. A
frase final, referida ao protagonista, «Ninguén mais o volveria ver vivo desde
entony, parece bastante concluinte.

Modesta proposicion para renunciar a facer xirar a roda hidraulica
dunha ciclica historia universal da infamia. Este longo titulo é o que enca-
beza o ensaio politico social publicado no numero 27 da revista Luzes de
Galiza, case un manifesto onde con ton panfletario percorre os seus pensa-
mentos e os seus autores de cabeceira:

Cando tifia dezaseis anos, Kropotkin fixome crer que podia ser posible a
sua estratexia da «Conquista do pan»(...); a sia dereita, a expresion bondadosa
e miope de Castelao ou Boveda. Bakunin noutro asento da mesa, a CNT-FAI
Ricardo Mella; mais alé6 Engels e Marx, Trotsky e Lenin vixiando a porta; e
logo Voltaire, Fourier e os «utdpicos» Lafargue, Ho-Chi-Minh, «un, dous, tres,
cen mil Vietnams!»... E a literatura, a Filosofia, a I Internacional, e a Interna-
cional Situacionista, libertaria conciencia de ser libre & procura dunha Utopia
persoal universal. (AMADO 2011:13)

Ata unha serie de preocupacions e medos premonitorios sobre o que o
rodeaban. Temas como a sociedade da informacién, que nese momento se
estaba a fundar, ou os movementos identitarios que na América do Sur levan
4 loita contra o neoliberalismo.

E moi curioso como en moito do material publicado sobre Lois hai refe-
rencias ao seu nihilismo e actitude individualista perante a vida, de feito
nalguns faise destacar a stia non adhesion a partidos politicos ou a stia non
militancia expresa, concretamente no nacionalismo galego. Utilizan esta
cuestion para falar dun autor afastado do contexto no que se insire e sen
preocupacions socio-politicas, un autor punk. Queda demostrado coa publi-
cacion deste ensaio e coas opinions verquidas nas entrevistas realizadas en
vida, que o mundo, e por suposto o mundo galego, entraban dentro das suas
preocupacions.

E aqui, entre nds, «os bos e xenerosos» cos demais, seguimos a sufrir os
nosos «tempiflos» coma sempre, neboentos, queixosos e inmutables, sen rebel-
dia activa, sospeitando da nosa propia sombra e das intencions dos demais,
odiados polo noso ser desta terra, desertando da minima alteracién dunha des-
orde eterna e case celular. Aqui nunca chegamos a verdugos e de nada, sexa
malo ou bo; pero da nosa propia autoestima, dignidade, si.

¢Que é Galicia? Guidn cinematografico que apareceu publicado xunto
ao seu primeiro libro Poemas 1981-1991 e emitido na RTVG o 25 de xullo
de 1988. Aqui Lois volve ofrecer a sua vision sobre Galicia a través dunha
estética moderna, onde os xogos de cores e de transformacion de imaxe co-
mezaban a aparecer nas nosas pantallas.

Conversa Ultramarina, este material foi escrito entre marzo e xuflo de
1995. Tratase dun feixe de escritos a modo de diario que Lois dirixe a Pie-

dade Cabo, que se atopa nos EE.UU. El mesmo explica que dende un tempo
para aqui movese acompafiado deste diario no que escribe durante todo o dia
e transcribe na maquina todas as noites. Aqui ademais dunha prolongada e
intensa declaracion de amor o autor fai un exercicio de sinceridade e de
analise da sta situacion, da sia enfermidade e incluso da sua escrita.

Soélo quiero saber cuanto tiempo, mas o menos, y como. Sea cirrosis, cancer
de higado, o «combustion espontaneay, o nada mas que lo que ya sabia; es que
necesito saber del tiempo que dispongo para poder calcular bien las paginas de
mi testamento en que os lego mi alma a quienes me quereis, de mi pdstuma
furia amorosa y literaria ante el mundo. (PEREIRO 2010:80)

Os textos do diario publicaronse acompafiados das duas cartas que Lois
enviou a Piedade como presentacion deste material. A dia de hoxe discutese
se Lois preparou este material con intencion de que vise a luz nun futuro, e se
Lois era plenamente consciente do valor dese escrito e por tanto da stia figura.
O tnico que si podemos testemufiar ¢ a nota que aparece na primeira carta:

Nota: Propiedad de Piedade R. Cabo. Impublicable e irreproducible, a me-
nos que el beneficio que ello le reporte le sirva para comer un sandwich en
Chinatown. (PEREIRO 2010:17)

3. OBRA POETICA DO AUTOR

Lois non apareceu publicado de maneira individual ata o 1992. Ata a
chegada do seu primeiro poemario a sua poesia distribuiase nas revistas e
nalgunhas antoloxias colectivas como as publicadas polo colectivo De Amor
¢ Desamor, nos anos 1984 ¢ 1985. Fora de Galicia tamén vai aparecer na
antoloxia de Julia Barrela no 1987 Después de la Modernidad, onde o colo-
ca xunto a Bernardo Atxaga e Pedro Casariego, entre outros.

O primeiro material poético publicado foi unha serie de textos apareci-
dos na revista Loia, revista que de forma artesanal confeccionaban e pofiian
en circulacion en Madrid. A dia de hoxe podemos acceder a eses textos pu-
blicados baixo o titulo Poemas para unha Loia. Son 26 poemas escritos
entre os 17 e os 22 anos pero que xa deixan claras as linas tematicas futuras.

Nestas mesmas paxinas tamén comezan as marcas de estilo que van
poboar a obra. Asi, aparecen xa mostras de mestura idiomatica, consecuen-
cia se cadra dunha vida vivida en cinco idiomas; a sta linguaxe clara e pre-
cisa escapa a calquera tipo de ornamentacion superflua; o seu marcado ca-
racter culturalista aludindo tanto aos seus escritores de referencia como as
cancions e as peliculas que o marcaban profundamente.

Xa aqui aparece un inconformismo que o leva 4 critica da situacién ac-
tual, & busca doutra posicién no mundo, a posiciéon da contracultura. Este
desaxuste existencial 1évao a admirar os sentimentos do suicida, a recordar
os escritos de Maiakovski, 1évao a temer un tempo futuro onde a violencia e
a loita presente parece que non cesaran.

LAS MARIPOSAS SON VOLVOS

A luz astuta, Nico; estremecimiento de
triptico anormal

completo e empapado

sen limite en mareas

o paso Violeta de barcos sen agulla

ou fio de principio a final

de final a principio

Prodixio de minuto?

mentres se ven e cantan un medo de
color 6s manicomios

roupa gaseosa cando existe no salario
dos que nos desprecian

na extension do ollo

«esa luz musical que percibe el espiritu»

temida e querida na inocencia
contestan con salvaxadas,
de catro en catro

* * *

DISPOIS DO TEMPO FRIO

Dispois do tempo frio
sabes que estamos perdidos
entre un pouco

de violencia

as raifias do corazon durmido(a)
no bosco escuro ainda se loita (b)
e fora do mar area humida(c)

co que alimentar aos nenos
que teria contigo
se unha nube azul baixase 4 terra

Pero dispois disto
queda o silenzo
en guerra

PROPOSICION

A tempo de tentar a principal caida
despoxome da gloria e da semente de riqueza.
Na face destes dias primitivos,

en posesion

da culpa divina

ou do misterio da Razén,

escribir con delicadeza

nunha caixa de Pandora

de delor

CONSPIRACION CONTRA LOIS

Non podemos alongar a nosa existencia.
A morte, non sabe perdoar.

MAIACOVSKI
E ti
(cravate ben nos ollos esta imaxe)
a
solucion
etérea

do suicidio.

Mentres, no amor aparecen eses trazos de naufraxio, de frustracion e de
desespero. A vida, o amor e a paixon non deixaran de loitar contra os seus
contrarios de dor e morte nunha marca clarisima que nos traslada ao Roman-
ticismo.

EIN MENSCH-HEITSBUCH

Thomas Mann
Tomac Mahh

Que humida palabra en comitiva
deixa prever a vixilia dun amante?

A heroica entrega do corpo visitado
por lébregas figuras do século de febre
no fio de alma enferma, aquela que descansa.

Un refuxio amoroso tece a face
pracida de victimas alegres,

do duo poseido dun senso do honor
Al, senso de honor!

En 1992 chega o seu primeiro libro en solitario Poemas 1981-1991. Nel
recollense 39 poemas e o guion ;Qué es Galicia?.

Fatalidade, autodestruccion, referencias centroeuropeas, Handke, Wen-
ders, Bernhard, o Berlin do muro de Berlin e a condicién de autor de culto.
(SALGADO 2011:27)

Estes son alguns dos topicos cos que se presentou o libro e mais concre-
tamente ao seu autor. Aqui atopamos xa a personalidade poética de Lois
conformada totalmente e os temas que percorren os escritos destilan un
desacougo existencial mergullado nun ambiente escuro e metalizado, post-
industrial. Aqui a enfermidade, a dor e a morte conviven cun amor frustrado
na maioria dos casos, que carreta a mesma dor ¢ a mesma escuridade que as
adicions ou as enfermidades.

ATROCITY EXHIBITION

Deixa un bico no espello

onde arde a mifia sombra pola noite

e que podrezan xuntas

a imaxe da ta ausencia,

silueteada en roxo cos teus lavres,

e o perfil violento do meu soflo

que enxendra amor gris fume

un odio carmesin

e na lingua e nos dentes sangue e semen.

CORPORAL (je t’aime...)

Da boca a furia, os dentes:
as armas da paixon
que a pel intacta exploran e profanan

Carne de luxo
amor
toxico inxecta

Callado o frio na man e na ferida
formiguea insurxente

e cicatriza

entre os peitos posibles

doutro trunfo

Pois cada tres segundos
duas palpebras lubrican
os seus ollos hostiles que non cren.

ETER

A lus caiu da fiestra

Co enorme mar de plumas da alborada
Para anunciar que todo amor ¢ inttil
Mentres pinga con ritmo salvaxe

A cortina xeada do teu odio

Nestes tres primeiros poemas atopamos 0 amor, mais este amor ten pe-
gadas grises, metalicas e nebulosas. Un amor frustrado, ¢ un amor inutil e
fracasado.

A enfermidade aparece xa neste poemario como eixo tematico, ela
acompafiariao ao longo de toda a sua vida. De neno cunha serie de proble-
mas odontoloxicos que o desdentarian de moi neno, logo a intoxicacion
polo aceite de colza, a drogadiccion. O mais curioso ¢ que neste momento
ainda non cofiece a derradeira enfermidade que vai padecer, mais si o su-
frimento. E estanos a facer participes a través desta confesion dos seus
terrores.

PRESENTIMENTO

Odiada

intanxible

e as veas convertidas

en tineles de acougo ¢ perigo
sulagan o corpo en mil soflos
cando a lene escuma da sombra
anuncia as visions

que presinto.

Cal perfil de vento no ar quedo

un tremor incerto persiste

no espacio que o meu corpo invade
na luz que descobre e pervirte

a memoria gotica do terror

que sinto.

E convirtese finalmente en silencio
entre as ruinas do insomnio na alborada
na mais feroz sentencia imaxinable

no medo definido a que me deixe
condenado a vivir s6

COS meus presentimentos.

NACISISMO

Sigo os pasos do sangue no meu corpo
E coa unlla do meu dedo mais firme
Abro un sulco vermello en media lua
Na vea que ma acolle tan azul.

E finalmente a morte, como presaxio € como sombra que rodea a sua
existencia. Parece existir no poeta o convencemento de que a sua existencia
non sera dilatada, co que consegue no lector un abraio absoluto.

POEMA PARA P. OS TRINTA E UN ANOS
CAMINO DO CEO

Se a morte ¢ un incidente necesario
Que me penetre calada e sen furia

A traizén e uniformemente cruel

co suor que polas noites crea o fracaso
dun corpo que cofiece os seus dominios
vencido pola ofensa

continuada dos feitos.

E asi desculpard a mifia derrota

O medo que non sinto xa por ti

En 1995 sae a luz Poesia ultima de amor e enfermidade 1992-1995 o que
sera o seu segundo e derradeiro libro. Tratase dun texto de 43 pezas dividi-
das en tres partes, a primeira escrita entre 1992 e 1994 titulada «Poemas
postumosy, a segunda parte «Luz e sombras de amor resucitado» escrita xa
no 1995 e a derradeira «Poemas da morte sobrevivida a forza de paixén e
sabotaxes». Titulos moi significativos que xa nos dan pistas de que estamos
diante dun diario poético intimo e persoal. Aqui, aparece xa unicamente a
voz do autor, do autor Lois espido diante nosa.

Os poemas van aparecer acompanados de anotacions ou suxestions do
autor, nelas temos desde textos dos seus autores de cabeceira, a cancions ou
incluso textos de Lois, cos que nos coloca no punto desde onde cre que de-
bemos facer esa lectura. Estanos a indicar o contexto desde onde debe partir
a nosa comprension. Pretende achegar as suas sensacions ao lector para fa-
cernos participes da sua fraqueza vivencial.

Poemas Postumos

(e todo por facer da vida unha dose indolora
da verdadeira existencia, co seu sol e a sua
sombra; ¢ do Sofio Eterno, do Big sleep,
outro mais pequeno...)

IF I DIE BEFORE I WAKE...

O pasado apodrece baixo a terra
e o presente non flie
¢ un rio morto.

Pero esta vez non habera resurreccion
e o futuro ¢ por forza alleo a min.

* % %

(eu son a morte..., dixo Oppenheimer,

Cando viu

Os efectos da bomba atomica que el contribuira
A crear. Lembro a frase do Baghavad Guita:
Eu son a morte, a destructora de mundo.

Isto ¢ algo semellante)

ACROSTICO

Somentes

intentaba conseguir

deixar na terra

algo de min que me sobrevivise

sabendo que deberia ter sabido
impedirme a min mesmo
descubrir que s6 fun un interludio
atroz entre dous muros de silencio

s6 puiden evitar vivindo & sombra
inocularlle para sempre a quen amaba
doses letais do amor que envelenaba
a sua lama cunha dor eterna

substituindo o desexo polo exilio
iniciei a viaxe sen retorno
deixandome levar sen resistencia
6 fondo dunha interna
aniquilacion chea de nostalxias.

O futuro desapareceu, ou polo menos a posibilidade do autor de chegar
ael, so resta o presente. No poema «Acrostico» fai unha dura reflexion sobre
a falta de futuro e sobre a enfermidade que o levara cara a morte, sobre a Sida
que aparece nunha lectura vertical do poema. Ofrece unha vision do que o
define como individuo, un individuo que non puido loitar contra si mesmo
nin evitar o dano que producia ao seu redor. A proximidade da fin e os em-
bates da enfermidade 1évano a se descubrir vivo un dia si e outro tamén.

le vent se leve. Il faut
Tender de vivre....
PAUL VALERY

REVISANDO OS DANOS

A man dereita a dereita do corpo,
A man esquerda a esquerda.

En plenas facultades,

Tefo a cabeza no centro do mundo
E voulle cambiando os argumentos
Os meus sofios escasos e prudentes.

Luz e sombra de amor resucitado:

...and after the last love song, i wrote
all this for them, for her, for you...

L.

A inmersion no silencio € o que distingue
Os que aman con espirito suicida

Dos que somentes son

Un sofio breve.

Na viaxe nocturna que emprendemos
polo interior dun corpo diferente

un acto de amor ¢ un fluido urxente
de suor, bagoas e esperma

contra o medo

palabras desarmadas

desexos que se perden

na néboa de mil noites

entre as sabas revoltas

polo feroz presente

de dous corpos que esquecen.

O amor aparece xa abrindo a segunda parte, un amor de fluidos que pode
ser unha forma de escape do medo mais finalmente ¢ un amor sen futuro que
se perde en noites neboentas. No seguinte poema vémolo moi claramente,
non ten nada que ofrecer e a proximidade da sta fin non lle permite ofrecer-
lle amor a ninguén, s6 pode ofrecer presente.

Mi corazon esta con el que un dia,

quitado el brillo breve, retirada la gracia,

que hasta alli le alento,

en bajamar hostil todo cuanto nos hace

dulce la realidad, leve la vida, adorable la luz,
sabe decir: « no importay.

CARLOS BOUSONO, Corazén partidario

\Y%

(Qué lle podo ofrecer a quen me intente?
dias contados de paixon inerte

e amor eterno sempre compartido

coa débeda obrigada a unha existencia
amortizada en pagos usurarios
conxugando os verbos vivir e amar

en primeira persoa do plural

reducidos s formas do presente.

(Qué lle podo ofrecer a quen me intente
se son un fio solto da esperanza

tecida e destecida

por Penélope?

Tamén aparece o amor como redentor, a través do cal atopara a unica
maneira de sobrevivir: se permanece 0 amor noutra persoa, no recordo dou-
tra persoa.

un Lied de Mabhler, seria a banda sonora:
Nun will die Sonn’so hell aufgeht

Na voz de Christa Ludwig

...por exemplo.

(tratamento para namorados, cando

A vida anoitece en cada 6so, por exemplo.
Pero tefio motivos, movementos, xestos,
Para sentirme feliz e satisfeito; e tamén
Para estampar o coche contra todo o que
Perdin no camifio de regreso.)

XVI
(ANALISE HEMATICA DO AMOR)

Co amor que se interpon

entre vos

e 0 meu medo

altéranse os pardmetros organicos
dos meus restos en fraxil equilibrio
ben restaurados e supervisados.

E poderia facer un Lied amargo
adicado 6s meus seres mais amados
modificando as mifias CD4

e baixando o nivel de protombina
deste corpo que aboia en endorfinas
sen xeringas ou farmacos

Que as leven.

A sede por sofiar aumenta a febre
a causa hemorraxias invisibles
exiliando do sangue 6s hematies.

Pero as bagoas lubrican o desexo
provocan mais nostalxia
e anestesian.

A amizade protexe € 0 amor cura
o odio contaxia e fire
a indiferencia mata.

Apagado este incendio sobrevivide libres
deste estertor final de quen vos ama.

«Poemas da morte sobrevivida a forza de paixon e sabotaxesy, o final do
poemario coincide coa reflexion sobre a fin, sobre a morte. E a rabia e im-
potencia que sente ao contemplar a febleza humana.

[( E se ainda hai mais vida de onde saiu esta,

A que roubarlle palabras de amor e morte, voulle
Retorcer o pescozo ata que sinta noxo do que
Deixa atréas. Pero daquela xa tera penetrado

Nun remuifio de silencio e de humidade,
Calando mais a miudo cada vez...)]

DECLARACION

Amarte, vida, amarte case sempre,
inda que sexas dura e leves entremedias
piedade e odio intermitentemente.

Es ti a que sempre educas ¢ aceleras
a doenza letal dos que non se resignan
a ignorar como es en realidade:

somentes un traxecto
comodo e aldraxante cara a morte,
un transito inutil e innecesario.

Pero a ignorancia salva aos que non queren
Arriscarse a perderte tan axifa
A cambio da renuncia a profanarte.

E aqueles dentes que perdin
Precisariaos agora para defender
As conviccions nas que me reafirmo.

Solidario e amable, se € posible,
Ou lobo estepario no desterro,
Completarei o circulo insurxente
Coas balas do desexo.

A valoracion da vida fainos enfrontar a uns poemas que, ainda tratando
o tema da morte, irradian optimismo e tranquilidade. A consciencia de saber
da stia inminente chegada fai que o autor asuma o feito e revise e analice a
vida, o resultado ¢ altamente positivo.

«Onde esta o perigo medra tamén
o que salvay, pensaba Holderlin...
eu empezo a sabelo.)

A TRAVES DO COLCHON

Viréa calada, oculta e con nocturnidade,
chegando desde abaixo a través do colchon,
entre as derivacions intuidas e temidas
dunha virica rebelion interna:

a herdanza que conservo e atesouro

como se fose a mifia propia sombra.

Reaparece a necesidade de seguir vivo nos que quedan neste mundo,
maneira Unica de seguir vivo.

Na poesia de Lois Pereiro resulta sinxelo atopar referencias aos movemen-
tos culturais e aos autores que inflien nel. Algiins mesmo aparecen nomeados
en paratextos que introducen os poemas coma se fosen dedicatorias. Outros
podémolos intuir pegadas na sua escrita. O que si poderiamos facer € unha lifia
temporal de influencias desde o romanticismo, pasando polo simbolismo ¢ o
existencialismo e rematando no expresionismo centroeuropeo.

A linguaxe ¢é algo moi caracteristico no autor. Fora das influencias ex-
presionistas ou surrealistas que o levaban & busca da sinxeleza maxima,
atopamos unha linguaxe inzada de palabras e frases noutros idiomas e unha
serie de campos sémicos nunca utilizados na poesia galega ata ese momento.
Os campos semanticos das enfermidades e do corpo humano nunca foran
tratadas con tanta beleza e sonoridade.

Nos seus textos raramente atopamos puntuacion, € parece que nos poe-
mas nos que aparece quere imprimir un reforzo semantico. Tenta marcar de
forma contundente o significado, sen que caiban segundas interpretacions,
como ocorre nos versos sen ela. Mais este xogo tipografico non se queda
aqui, sen6n que o autor introduce os espazos, como as suas marcas de silen-
cio, e incluso chega a publicar un caligrama. Non esquezamos as raices do
surrealismo e a fonda pegada no autor.

O seu versilibrismo non estaba exento de preocupacion polo ritmo e pola
rima do texto, 4 que tentaba chegar de formas afastadas das clasicas. O mes-
mo autor admite o seu refacer constante e obsesivo nos escritos na busca da
perfeccion na sonoridade e musicalidade total do poema. Esta loita polo
ritmo perfecto Iévao no derradeiro libro a unha busca das formas clasicas:

Pode que neste ultimo libro haxa un pouco mais de clasicismo na composi-
cion dos versos, mais utilizacion, tampouco a utilizacion buscada, pero quizais
do hendecasilabo, do hendecasilabo branco, do hendecasilabo encabalgado, que
crea unha especie de... que quizais sexa a maneira poética mais clara e mais doa-
da para expresar o que ¢ unha narracion, narrativamente a poesia, sen que resulte
quizais demasiado contundente, ou como decia Juan Ramoén Jiménez semelle un
tantan dos bosquimanos, un pouco alongar o verso ¢ despois desde logo sen ter
ningln tipo de cortapisas a hora de romper tamén ese verso. (ROMANI 1997:97)

Os recursos estilisticos que atopamos con mais rendibilidade son a me-
tafora e o oximoro, este Gltimo ten a sua razon de ser no xogo constante de
contrarios que edifican o poema. Mais tamén atopamos aliteracions, Xogos
de palabras e un uso reiterado da ironia. Mais o que chama a atencion 4 pri-
meira vista € un recurso que el mesmo denominou como porta xiratoria,

onde as imaxes se repiten nun movemento continuo en espiral que crea unha
sensacion de vertixe e de incerteza.

Ti sabes que este ultimo libro esta escrito con sangue entre sombras antigas
e paix6ns anovadas e libres de toda carga. Nestes poemas brilla ou se nubla a
mifia vida destes ultimos catro anos, ¢ que en certos intres me levaron, como
sonambulo indiferente ante a vida e a morte, a esa incerta porta xiratoria entre
a estancia alumeada da supervivencia e o silencio eterno, ao grande sofio. ;De
que outra cousa poderia falar agora a mifia poesia, senon desa lus e a forza recén
recuperada? (RIVAS 1997:8).

